
ᕋᐅᕙᓐ ᔅᑐᕆᖑᕐ

ᑖᓐᓇ ᖃᕋᓴᐅᔭᒃᑯᑦ ᐅᖃᓕᒫᒐᕋᓛᖅ ᐃᓚᒋᔭᐅᕗᖅ ᑭᖑᓕᕇᑦᑐᓂᒃ ᐃᑲᔫᑎᓂᒃ Rowan’s Law 

ᐊᕙᐅᖅᑲᓂᕐᒧᑦ ᐅᔾᔨᕈᓱᓕᖅᑎᑦᑎᒍᑏᑦ ᐃᑲᔫᑎᒃᓴᖏᖕᓂᒃ. Rowan’s Law ᐊᑦᑎᖅᑕᐅᓯᒪᕗᖅ 

ᕋᐅᕙᓐ ᔅᑐᕆᖑᕐᒧᑦ, ᖁᑦᑎᓂᖅᐹᒥ ᕋᒡᕕᒥ ᐱᙳᐊᖅᑎᐅᔪᖅ ᐋᑐᕚᒥᐅᑕᒥᓂᖅ, ᐃᓅᒍᓐᓂᓚᐅᖅᓯᒪᔪᖅ 

ᐅᐱᕐᖔᖑᑎᓪᓗᒍ 2013-ᒥ ᑎᒥᖓ ᑭᖑᓪᓕᕐᒥ ᐋᓐᓂᒃᑲᓐᓂᖅᑐᒥᓂᐅᓂᖓᓄᑦ ᐋᓐᓂᐊᓕᖅᑐᒥᓂᐅᓪᓗᓂ 

(ᖃᕋᓴᖓ ᐳᓪᓕᖅᑐᒥᓂᐅᔪᖅ ᑭᖑᓂᐊᒍᑦ ᐋᓐᓂᒃᑲᓐᓂᖃᑦᑕᖅᑐᒥᓂᐅᓂᖓᓄᑦ 

ᓯᕗᓂᐊᒍᑦ ᐋᓐᓂᕈᑎᒥᓂᖓ ᒪᒥᓚᐅᖅᑎᓐᓇᒍ). ᕋᐅᕙᓐ ᐅᑉᐱᕆᔭᐅᓯᒪᕗᖅ ᐱᖓᓱᐊᖅᑎᖅ 

ᐊᕙᐅᖅᑲᔪᒥᓂᐅᓱᒋᔭᐅᓪᓗᓂ ᐱᖓᓲᔪᖅᑐᑦ ᐅᓪᓗᐃᑦ ᐊᑯᓂᐅᑎᒋᔪᖅ ᐃᓗᐊᓂ 

ᐱᙳᐊᖅᑐᒥᓂᐅᑎᓪᓗᒍ ᕋᒡᕕᒥ. ᐊᕙᐅᖅᑲᔪᒥᓂᐅᕗᖅ ᑭᓯᐊᓂᓕ ᖃᐅᔨᒪᓐᓂᙱᑦᑐᖅ ᖃᕋᓴᖓ 

ᐱᕕᖃᕆᐊᖃᓚᐅᕐᒪᑦ ᒪᒥᓴᕐᓗᓂ. ᐊᖓᔪᖅᑳᖏᓪᓗ ᑕᐃᒪᐃᓚᐅᙱᓚᑦ, ᐃᓕᓴᐃᔨᖏᑦ ᐅᕝᕙᓘᓐᓃᑦ 

ᐱᙳᐊᖅᑏᑦ ᑲᒪᔨᖏᑦ. 

ᑖᒃᑯᐊ ᐃᑲᔫᑏᑦ ᐊᑐᖅᑕᐅᔭᕆᐊᖃᙱᓚᑦ ᐋᓐᓂᐊᕕᒻᒥ ᐅᖃᐅᔾᔨᒋᐊᖅᑕᐅᔾᔪᑎᑎᒍᑦ 

ᐋᓐᓂᐊᖅᑕᐃᓕᒪᓂᕐᒧᑦ ᑲᒪᒋᔭᐅᓂᕆᓂᐊᖅᑕᖕᓄᑦ. ᐅᖃᐅᔾᔭᐅᔭᕆᐊᖃᕈᕕᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᓄᑦ ᐊᕙᐅᖅᑲᔪᑦ ᖃᓄᐃᓐᓂᓪᕆᓲᖏᖕᓂᒃ, ᑐᓴᕆᐊᕐᕕᖃᕐᓗᑎᑦ ᓘᒃᑖᕐᒥᒃ 

ᐋᓐᓂᐊᓯᐅᑎᒥᓪᓘᓐᓃᑦ.



ᐋᓐᓂᖅᑕᐃᓕᒪᓗᓂ ᐃᑲᔪᕋᔭᖅᑐᖅ ᐃᓅᓯᓕᒫᕐᓄᑦ ᐊᐅᓚᒍᓐᓇᑦᑎᐊᕐᓗᑎᑦ. ᐃᓚᖏᑦ  

ᐋᓐᓂᕈᑎᒋᔭᐅᔪᑦ ᑕᑯᔭᐅᓴᕋᐃᑉᐳᑦ ᐊᒻᒪᓗ ᑲᒪᒋᔭᐅᓗᑎᑦ, ᑭᓯᐊᓂᓕ ᐋᓐᓂᖅᑐᖃᕐᓂᕈᓂᓕ ᓂᐊᖁᖅᐱᑦ 

ᐃᓗᐊᒍᑦ? ᖃᕋᓴᒃᑯᑦ ᐋᓐᓂᖅᑐᖃᖅᑎᓪᓗᒍ, ᓲᕐᓗᒃ ᐊᕙᐅᖅᑲᔪᖃᕈᓂ, ᑕᑯᒃᓴᐅᕙᙱᑦᑐᑦ ᓯᓚᑖᒍᑦ 

ᐊᒻᒪᓗ ᑕᑯᒐᒃᓴᐃᓐᓇᐅᕙᒐᑎᑦ. ᐊᓯᖏᖕᓄᑦ ᑕᑯᔭᐅᔪᓐᓇᙱᒃᑲᓗᐊᖅᑎᓪᓗᒍ ᐊᕙᐅᖅᑲᓂᕆᔭᐃᑦ, 

ᐃᑉᐱᓐᓂᕋᔭᖅᑕᑎᑦ ᐊᑦᑐᐃᓂᖃᕐᓂᖏᑦ ᐊᒻᒪᓗ ᑲᒪᒋᔭᐅᑎᐊᕆᐊᖃᕋᔭᖅᑐᑎᑦ ᐱᐅᓯᕚᓪᓕᖁᓪᓗᑎᑦ. 

ᑖᒃᑯᐊ ᐃᑲᔫᑏᑦ ᑐᑭᓯᒋᐊᕈᑎᖏᑦ ᐃᑲᔪᕐᓂᐊᖅᑐᑦ ᐃᓕᖕᓂᒃ ᐃᓕᓐᓂᐊᒃᑲᓐᓂᕐᓗᑎᑦ ᐊᕙᐅᖅᑲᓂᑉ ᒥᒃᓵᓄᑦ, 

ᖃᓄᐃᓕᐅᕈᓘᔭᕈᓐᓇᖃᑦᑕᐃᓐᓇᕐᓂᐊᕋᕕᑦ ᐊᒻᒪᓗ ᐊᑦᑕᓇᖅᑐᒦᙱᓪᓗᑎᑦ.

ᑭᓲᖕᒪᑦ ᐊᕙᐅᖅᑲᓂᖅ? 

ᐊᕙᐅᖅᑲᔪᑦ ᖃᕋᓴᖓᒍᑦ ᐋᓐᓂᖅᓯᒪᓲᖑᕗᑦ. ᑕᑯᔭᐅᔪᓐᓇᙱᑦᑐᑦ ᑕᕐᕋᑐᖅᑕᐅᒐᓗᐊᕈᑎᑦ ᐅᕝᕙᓘᓐᓂᑦ 

ᐊᓯᐊᒍᑦ ᐋᓐᓂᐊᕕᒻᒥ ᖃᐅᔨᓴᖅᑕᐅᓂᒃᑯᑦ ᓲᕐᓗᒃ ᑎᒥᓕᒫᑉ ᐃᓗᐊ ᐊᔾᔨᓕᐅᖅᑕᐅᓗᓂ ᐅᕝᕙᓘᓐᓃᑦ 

ᑕᕐᕋᑐᖅᑕᐅᓗᓂ ᖃᕋᓴᐅᔭᒃᑯᑦ. ᐊᕙᐅᖅᑲᔪᑦ ᐊᑦᑐᐃᓂᖃᕈᑎᒋᔭᐅᔪᓐᓇᖅᑐᑦ ᖃᓄᖅ ᐃᓱᒪᓲᖑᖕᒪᖔᖅᐱᑦ, 

ᐃᑉᐱᓐᓂᐊᓗᑎᑦ ᐊᒻᒪᓗ ᐃᓕᖅᑯᓯᖃᕐᓗᑎᑦ. 

ᐋᓐᓂᖅᑐᑦ ᖃᓄᑐᐃᓐᓇᖅ ᓂᐊᖁᒃᑯᑦ, ᑮᓇᒃᑯᑦ ᐅᕝᕙᓘᓐᓃᑦ ᖁᖓᓯᒃᑯᑦ ᐊᕙᐅᖅᑲᒍᓐᓇᓕᓲᑦ. 

ᐊᕙᐅᖅᑲᓕᕈᓐᓇᕐᒥᔪᓪᓗ ᐋᓐᓂᕈᕕᑦ ᑎᒥᒃᑯᑦ ᐊᐳᖅᑕᐅᑎᓪᓗᑎᑦ ᖃᕋᓴᐃᑦ ᓅᓪᓗᓂᓗ ᓂᐊᖁᖅᐱᑦ ᐃᓗᐊᓂ. 

ᐆᑦᑑᑏᑦ ᐱᖃᓯᐅᔾᔨᔪᑦ ᒥᓗᖅᑕᐅᔪᑦ ᓂᐊᖁᒃᑯᑦ ᐊᖅᓴᒧᑦ ᐅᕝᕙᓘᓐᓃᑦ ᐅᕐᕈᓗᐊᖅᑎᓪᓗᒋᑦ ᓇᑎᕐᒧᑦ. 

ᐊᕙᐅᖅᑲᔪᑦ ᐱᕐᔪᐊᕌᓗᒃᑯᑦ ᐋᓐᓂᕈᑎᒋᔭᐅᓲᖑᕗᖅ. ᐊᑦᑐᐃᓂᖃᕐᓂᖏᑦ ᕿᓚᒥᐅᓲᖑᒐᓗᐊᑦ, ᐊᕙᐅᖅᑲᔪᓪᓕ 

ᐊᑯᓂᐅᔪᒧᑦ ᐋᓐᓂᖅᓯᒪᔪᓐᓇᕐᒪᑕ ᐊᒻᒪᓗ ᐊᑯᓂᐅᓂᖅᓴᒻᒪᕆᒃ ᐊᑦᑐᐃᓂᖃᕋᓗᐊᕐᓗᑎᑦ, ᓲᕐᓗᒃ ᐳᐃᒍᑐᓕᕐᓗᑎᑦ 

ᐅᕝᕙᓘᓐᓃᑦ ᓄᒫᓱᓗᐊᓕᕐᓗᑎᑦ.

ᐋᓐᓂᖅᑕᐃᓕᒪᑎᑦᑎᓂᖅ ᐊᕙᐅᖅᑲᓂᒃᑯᑦ 

ᓯᕗᓪᓕᖅᐹᒥᒃ, ᐃᓕᓐᓂᐊᖅᑎᓪᓗᑎᑦ ᐊᕙᐅᖅᑲᓂᑉ ᒥᒃᓵᓄᑦ. 

ᐃᒪᓐᓇᐃᓕᐅᕆᐊᖃᕆᕗᑎᑦ: 

• ᖃᐅᔨᒪᑦᑎᐊᕆᑦ ᓱᓇᒃᑯᑖᑎᑦ ᐱᐅᒐᓗᐊᕐᒪᖔᕐᒥᒃ. 

• ᖃᐅᔨᒪᑦᑎᐊᕆᑦ ᐱᙳᐊᖅᑎᓪᓗᑎᑦ ᐊᑐᓲᑎᑦ 

ᓈᒻᒪᑦᑎᐊᕋᓗᐊᕐᒪᖔᑕ; 

• ᒪᓕᑦᑎᐊᖃᑦᑕᕐᓗᑎᑦ ᒪᓕᒐᕋᓛᖏᖕᓂᒃ 

ᐱᙳᐊᖅᑕᕕᑦ; 

• ᒪᓕᓪᓗᒋᑦ ᐱᙳᐊᖅᑐᓕᕆᔨᒃᑯᑦ ᑲᑐᔾᔨᔩᑦ/ 

ᐃᓕᓴᕕᑉ ᐊᕙᐅᖅᑲᔪᓄᑦ ᐃᓕᖅᑯᓯᕆᔭᐅᔭᕆᐊᓖᑦ; 

ᐊᒻᒪᓗ 

• ᐅᖃᐅᓯᕆᓗᒋᑦ ᐋᓐᓂᕈᑎᐅᔪᑦ ᐃᓐᓇᕐᒧᑦ 

ᐅᑉᐱᕆᔭᕐᓄᑦ, ᓲᕐᓗᒃ ᐊᖓᔪᖅᑳᑦ, ᐱᙳᐊᖅᑎᓄᑦ 

ᑲᒪᔩᑦ ᐅᕝᕙᓘᓐᓂᑦ ᐃᓕᓴᐃᔨ. ᑐᑭᓯᐅᒪᓗᑎᑦ 

ᐱᒻᒪᕆᐅᓂᖓᓂᒃ ᐅᖃᐅᓯᖃᕐᓗᓂ 

ᐋᓐᓂᖅᑕᐃᓕᒪᒃᑲᓐᓂᖅᑕᐃᓕᑎᑦᑎᒐᔭᖅᑐᓂᒃ. 

ᐃᓕᓴᖅᓯᓂᖅ ᖃᓄᐃᓐᓂᕆᓲᖏᖕᓂᒃ 
ᐊᕙᐅᖅᑲᔪᖃᖅᑎᓪᓗᒍ 

ᐊᕙᐅᖅᑲᒍᕕᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᖃᐅᔨᔭᐅᔾᔪᑎᖏᖕᓂᒃ ᐊᑐᕈᓐᓇᖅᑐᑎᑦ ᐅᕝᕙᓘᓐᓃᑦ ᑎᒦᑦ 

ᖃᓄᐃᓕᕐᓗᓂ ᑎᑎᖅᓯᒪᐅᖅᑐᑎᑦ ᐊᓪᓕᕐᒥ. ᑕᒪᒃᑯᐊ ᐋᓐᓂᕐᓂᖏᖕᓄᑦ ᓇᓗᓇᐃᕈᑎᖏᑦ ᓴᖅᑭᔮᑲᐅᑎᒋᔪᓐᓇᓲᑦ 

ᐅᕝᕙᓘᓐᓃᑦ ᓴᖅᑭᑕᐃᓐᓇᓕᕐᓗᑎᑦ ᐃᑲᕐᕋᑦ ᐊᓂᒍᖅᓯᒪᓕᖅᑎᓪᓗᒋᑦ, ᐅᓪᓗᐃᓪᓘᓐᓃᑦ, ᐅᐊᑦᑎᐅᕈᒃᑲᓐᓂᖅ. 

ᐊᑕᐅᓯᖅ ᐋᓐᓂᖅᑐᒥᓂᐅᓂᖓᓄᑦ ᓇᓗᓇᐃᕈᑎᖓ ᓴᖅᑭᔮᖅᑐᕐᓘᓐᓃᑦ ᐋᓐᓂᖅᓯᒪᓂᖓᓄᑦ ᓈᒻᒪᑉᐳᖅ 

ᐊᕙᐅᖅᑲᔪᒥᓂᐅᓱᒋᔭᐅᓕᕐᓗᓂ. ᐊᒥᓱᑦ  

ᐃᓄᐃᑦ ᐊᕙᐅᖅᑲᔪᑦ ᑕᐃᒪᐃᑉᐸᙱᓚᑦ ᖃᐅᔨᒪᒍᓐᓃᕐᓗᑎᑦ.

ᐃᓕᓴᖅᓯᓂᖅ ᐊᕙᐅᖅᑲᔪᖃᖅᑎᓪᓗᒍ

ᐊᔾᔨᒌᑦᑐᒡᒍᑏᑦ ᓇᓗᓇᐃᕈᑎᒋᔭᐅᓲᑦ ᐊᒻᒪᓗ ᑎᒥᕕᑦ ᖃᓄᐃᓕᒍᓐᓇᕐᓂᖏᑦ ᐊᕙᐅᖅᑲᒐᕕᑦ 
ᓱᖅᑯᐃᕐᓇᕈᑎᒋᔭᐅᕙᑦᑐᑎᑦ: 

ᑎᒥᒃᑯᑦ: 

• ᓂᐊᖁᙳᓂᖅ 

• ᓂᐊᖁᕐᒥᐅᑕᖃᓗᐊᖅᑑᔮᖅᑐᑦ 

• ᐅᐃᔾᔭᙳᔪᑦ 

• ᒥᕆᐊᙳᔪᑦ ᐅᕝᕙᓘᓐᓃᑦ ᒥᕆᐊᖃᑦᑕᖅᑐᑦ 

• ᑕᐅᑐᑦᑎᐊᙱᑦᑐᑦ 

• ᖃᐅᒪᓗᐊᕐᓂᕋᐃᔪᑦ ᐅᕝᕙᓘᓐᓃᑦ 

ᓂᐱᒃᑭᐅᓗᐊᕐᓂᕋᐃᔪᑦ ᑭᓱᑐᐃᓐᓇᕐᓂᒃ 

• ᓯᐅᑎᖏᑦ ᐊᕕᐅᔨᔪᑦ 

• ᐅᕐᕈᔮᕐᓂᐅᔭᑦᑐᑦ 

• ᑕᖃᒪᔪᑦ ᐅᕝᕙᓘᓐᓃᑦ ᑭᓱᓕᕆᓗᐊᕈᒪᙱᑦᑐᑦ 

• ᐃᔾᔭᙳᔪᑦ 

• “ᖃᓄᐃᑦᑐᕐᔫᔮᖅᑐᑦ” 

ᐃᑉᐱᓐᓂᐊᓂᖏᑦ: 

• ᕿᓄᖓᓂᖅ (ᕿᓄᙵᒃᓴᕋᐃᑦᑐᑦ  

ᐅᕝᕙᓘᓐᓃᑦ ᓂᙵᒃᓴᕋᐃᑦᑐᑦ) 

• ᓄᒫᓱᓗᐊᖅᑐᑦ 

• ᕿᒃᓵᑦᑐᑦ 

• ᓯᕘᕋᔪᑦ ᐅᕝᕙᓘᓐᓃᑦ ᓯᕘᕋᓗᐊᖅᑐᑦ 

ᐃᓱᒪᒃᑯᑦ (ᐃᓱᒪᒃᓴᖅᓯᐅᕈᓐᓇᕐᓂᖏᑦ): 

• ᐃᓱᒪᑦᑎᐊᕈᓐᓇᙱᑦᑐᑦ 

• ᓱᒃᑲᐃᓂᖅᓴᒃᑯᑦ ᐃᓱᒪᖃᑦᑕᖅᑐᑦ 

• ᓇᓗᓕᐅᒪᔫᔮᖅᑐᑦ 

• ᐱᓕᕆᐊᒃᓴᒥᓂᒃ  

ᐃᓱᒪᒃᓴᖅᓯᐅᕈᑎᖃᓗᐊᕈᓐᓇᙱᑦᑐᑦ 

• ᐳᐃᒍᑐᔪᑦ 

ᓯᓂᓐᓂᕐᒨᖓᔪᑦ ᖃᓄᐃᓕᕐᓂᖏᑦ: 

• ᓯᓂᓐᓂᖅᓴᐅᓕᖅᑐᑎᑦ 

ᓯᓂᙱᓂᖅᓴᐅᓕᖅᑐᑎᓪᓘᓐᓃᑦ  

 ᓯᓂᓗᐊᖅᑐᑦ ᓯᓂᙱᓗᐊᖅᑐᑦ 

• ᓯᓂᓕᕈᓐᓇᐃᓪᓕᖃᑦᑕᖅᑐᑦ



ᐃᓕᓴᖅᓯᓂᖅ ᐊᕙᐅᖅᑲᔪᖃᖅᑎᓪᓗᒍ

ᐃᓱᒫᓗᓇᕈᑎᖏᑦ: 

“ᐃᓱᒫᓗᓇᓗᐊᕈᑎᖏᑦ” ᑐᑭᖃᕈᓐᓇᖅᑐᑦ  

ᐋᓐᓂᓗᐊᖅᑐᒥᓂᐅᑐᐃᓐᓇᕆᐊᖃᕋᕕᑦ. ᑖᒃᑯᐊ ᐃᓱᒫᓗᓇᓗᐊᕈᑎᖏᑦ ᑐᐊᕕᕐᓇᖅᑑᓗᒋᑦ 

ᑲᒪᒋᓗᒋᑦ ᐊᒻᒪᓗ ᐅᖄᓚᓗᑎᑦ ᑐᐊᕕᕐᓇᖅᑐᓕᕆᔨᒃᑯᑦ ᐅᖄᓚᐅᑎᖓᓄᑦ 911. 

• ᖁᖓᓯᒃᑯᑦ ᐋᓐᓂᐊᔪᑦ ᐅᕝᕙᓘᓐᓃᑦ ᐊᑦᑐᖅᑐᒋᑦ ᐋᓐᓂᓇᖅᑐᑦ 

• ᒪᕐᕉᓐᓂᒃ ᑕᐅᑐᖅᑰᔨᔪᑦ ᑭᓱᑐᐃᓐᓇᕐᓂᒃ 

• ᓴᙲᑦᑐᑦ ᐅᕝᕙᓘᓐᓃᑦ ᖄᓕᖅᑭᑦᑑᔮᖅᑐᑦ ᑕᓕᒃᑯᑦ ᓂᐅᒃᑯᓘᓐᓃᑦ 

• ᓂᐊᖁᙳᔪᒻᒪᕇᑦ ᐅᕝᕙᓘᓐᓃᑦ ᓂᐊᖁᙳᓕᖅᐸᓪᓕᐊᔪᑦ 

• ᖀᖅᓱᖅᑐᑦ ᐅᕝᕙᓘᓐᓃᑦ ᖀᖅᓱᓗᐊᖅᑐᑦ 

• ᖃᐅᔨᒪᙱᑦᑐᖅ 

• ᒥᕆᐊᕐᓗᑎᑦ ᐊᑕᐅᓯᐊᙱᓪᓗᑎᑦ 

• ᕿᑲᖅᓯᒍᓐᓇᐃᓪᓕᑐᐃᓐᓇᖅᑐᑦ, ᐸᕝᕕᓕᖅᓴᕋᐃᑦᑐᑦ ᐅᕝᕙᓘᓐᓃᑦ ᐱᒋᐊᖅᓯᓂᐅᔭᑦᑐᑦ 

• ᓇᓗᓕᖅᐸᓪᓕᐊᑐᐃᓐᓇᖅᑐᑦ

ᖃᓄᐃᓕᐅᖅᑐᒃᓴᐅᒻᒪᖔᖅᐱᑦ ᑭᖑᓂᐊᒍᑦ? 

ᐊᕙᐅᖅᑲᓱᒋᒍᕕᑦ, ᖃᓄᐃᓕᐅᕈᓐᓃᑲᐅᑎᒋᓗᑎᑦ. ᐅᖃᕐᓗᑎᑦ ᖃᓄᖅ ᐃᑉᐱᓐᓂᐊᒻᒪᖔᖅᐱᑦ ᐅᑯᓄᖓ 

ᐊᖓᔪᖅᑳᑦ, ᐱᙳᐊᖅᑎᓄᑦ ᑲᒪᔨ, ᐃᓕᓴᐃᔨ ᐅᕝᕙᓘᓐᓃᑦ ᐊᓯᐊ ᐅᑉᐱᕆᔭᐅᔪᖅ ᐃᓐᓇᖅ. ᐊᖓᔪᖅᑳᑦ 

ᐱᖃᑎᒋᙱᒃᑯᕕᐅᒃ ᒥᐊᓂᖅᓯᔩᓪᓘᓐᓃᑦ, ᐅᖄᓚᕕᐅᒃᑲᕐᓗᒋᒃ ᐊᐃᔭᐅᓂᐊᕋᕕᑦ. ᐃᓄᑑᑎᑕᐅᔪᒃᓴᐅᙱᓚᑎᑦ. 

ᑕᑯᑲᐅᑎᒋᓗᑎᑦ ᓘᒃᑖᕐᒥᒃ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒥᒃ. ᐱᙳᐊᒃᑲᓐᓂᕆᐊᖃᙱᓚᑎᑦ ᑭᓯᐊᓂ 

ᓘᒃᑖᕐᒧᑦ ᐋᓐᓂᐅᓯᐅᖅᑎᒧᓪᓘᓐᓃᑦ ᖃᓄᐃᙱᓐᓂᕋᖅᑕᐅᒍᕕᑦ ᐱᙳᐊᒃᑲᓐᓂᕈᓐᓇᖅᑕᐅᓕᕐᓗᑎᑦ 

ᖃᓄᐃᑦᑑᔮᙱᒃᑲᓗᐊᕈᕕᑦ ᐱᙳᐊᒃᑲᓐᓂᖅᑕᐃᓕᒋᑦ ᑭᓯᐊᓂ ᐅᖃᐅᔾᔭᐅᒍᕕᑦ.  

ᐱᖃᑏᑦ, ᐃᓕᓐᓂᐊᖃᑏᑦ ᐅᕝᕙᓘᓐᓃᑦ ᐱᙳᐊᖅᑎᐅᖃᑏᑦ ᐅᖃᐅᑎᑉᐹᑎᑦ ᖃᓄᐃᓐᓂᕐᓂ ᑎᒥᒃᑯᑦ, ᐅᕝᕙᓘᓐᓃᑦ 

ᑕᑯᒍᕕᑦ ᓇᓗᓇᐃᒃᑯᑕᖏᖕᓂᒃ ᐊᕙᐅᖅᑲᓂᖓᓂᒃ, ᐅᖃᐅᔾᔨᓗᑎᑦ ᐃᓐᓇᕐᒥᒃ ᐅᑉᐱᕆᔭᕐᓂᑦ ᐃᑲᔪᕐᓂᐊᕐᒪᑕ. 

ᐱᐅᓯᕙᓪᓕᐊᓂᖅ 

ᐊᒥᓲᓂᖅᓴᑦ ᐃᓄᐃᑦ ᐊᕙᐅᖅᑲᓯᒪᔪᑦ 

ᐱᐅᓯᕚᓪᓕᐊᓕᓲᑦ ᐊᑕᐅᓯᖅ ᐱᓇᓱᐊᕈᓯᖅ 

ᐊᓂᒍᓚᐅᖅᑎᓪᓗᒍ ᑎᑭᑦᑐᒍ ᑎᓴᒪᓄᑦ 

ᐱᓇᓱᐊᕈᓯᕐᓄᑦ ᐊᑯᓂᐅᑎᒋᔪᖅ. ᐃᓚᖏᑦ 

ᐃᓄᐃᑦ ᐊᑯᓂᐅᓂᖅᓴᖅ ᐱᐅᓯᓇᓱᓲᑦ ᒪᒥᓪᓗᑎᑦ. 

ᐊᕙᐅᖅᑲᔪᑦ ᐊᔾᔨᒌᙱᑐᒡᒍᑕᐅᓲᖑᕗᑦ. ᒪᒥᓴᕐᓃᑦ 

ᐊᔾᔨᖃᕐᓂᖓᓂᒃ ᐊᔾᔨᖃᙱᓐᓂᖓᓂᓗ ᐊᓯᖕᓄᑦ 

ᖃᐅᔨᓴᐅᑎᒋᖃᑦᑕᙱᓪᓗᒍ, ᐅᕝᕙᓘᓐᓃᑦ ᐊᓯᐊᓄᑦ 

ᐊᕙᐅᖅᑲᓚᐅᖅᓯᒪᔭᕐᓄᑦ. 

ᐊᑯᓂᐅᔪᒧᑦ ᐊᑦᑐᐃᓂᖃᕈᓐᓇᖅᐳᖅ 

ᐊᕙᐅᖅᑲᔪᖃᓚᐅᖅᑎᓪᓗᒍ. ᐃᓄᐃᑦ 

ᑎᒥᒥᒍᑦ ᐊᑦᑐᖅᑕᐅᓂᖃᕈᓐᓇᖅᑐᑦ 

ᐊᕙᐅᖅᑲᓚᐅᖅᑎᓪᓗᒋᑦ, ᓲᕐᓗᒃ ᓂᐊᖁᙳᓗᑎᑦ, 

ᖁᖓᓯᒃᑯᑦ ᐋᓐᓂᐊᓗᑎᑦ ᐅᕝᕙᓘᓐᓃᑦ 

ᑕᐅᑐᑦᑎᐊᙱᓕᕐᓗᑎᑦ, ᑕᖅᑭᓄᑦ, 

ᐅᕝᕙᓘᓐᓃᑦ ᐊᕐᕌᒍᓄᑦ ᐊᑯᓂᐅᑎᒋᔪᓐᓇᖅᑐᑎᑦ. 

ᐃᓚᖏᓪᓗ ᐊᓯᔾᔨᕈᓐᓇᖅᑐᑦ ᑕᐅᕗᖓᓕᒫᖅ 

ᖃᕋᓴᖏᖕᓂᒃ ᐱᔾᔪᑎᖃᓕᕈᓐᓇᖅᑐᑎᑦ ᓲᕐᓗᒃ 

ᐳᐃᒍᖅᓯᒪᓕᕐᓗᑎᑦ, ᐱᓕᕆᐊᖃᕋᓱᐊᖅᑐᑎᑦ 

ᐃᓱᒪᒋᔭᖃᐃᓐᓇᕈᓐᓇᓪᓕᓪᓗᑎᑦ ᐅᕝᕙᓘᓐᓃᑦ 

ᓄᒫᓱᓗᐊᓕᖅᑐᑎᑦ. ᐃᓛᓐᓂᓚᐅᓱᖔᓗᒃᑯᑦ, ᐃᓄᒃ 

ᐊᒥᓱᐊᖅᑎᖅ ᖃᕋᓴᖓᒍᑦ ᐋᓐᓂᖅᑐᒥᓂᐅᓯᒪᑎᓪᓗᒍ 

ᒪᒥᓚᐅᖅᑎᓐᓇᒍ ᐊᕚᒃᑲᓐᓂᖅᑐᒥᓂᐅᓪᓗᓂ 

ᐊᑦᑕᓇᖅᑐᒥᒃ ᐳᓪᓕᕈᓐᓇᖅᑐᑦ ᖃᕋᓴᖏᑦ, 

ᑕᒪᓐᓇ ᑕᐃᔭᐅᓲᖑᓪᓗᓂ ᑭᖑᓪᓕᕐᒥ 

ᐊᕙᐅᖅᑲᔪᒥᓂᐅᑎᓪᓗᒍ ᐋᓐᓂᖅᓯᒪᔪᒥᒃ 

ᐊᒃᓱᒻᒪᕆᐊᓗᒃ ᐊᔪᕈᑕᐅᓕᕈᓐᓇᖅᑐᖅ ᐅᕝᕙᓘᓐᓃᑦ 

ᑐᖁᔾᔪᑕᐅᔪᓐᓇᖅᑐᓂ. 

ᒪᒥᓴᖅᑎᓪᓗᑎᑦ, 

ᑭᓪᓕᖃᖅᑎᑦᓯᔭᕆᐊᖃᑐᐃᓐᓇᕆᐊᖃᖅᑐᑎᑦ 

ᐃᓚᖏᓐᓂᒃ ᐱᓕᕆᐊᑦᓴᓂᒃ ᓯᕗᓪᓕᕐᒥ ᐊᒻᒪᓗ 

ᓴᖅᑭᑎᑉᐸᓪᓕᐊᒃᑲᓐᓂᕐᓗᒋᑦ ᓱᒃᑲᐃᑦᑐᒥ. 

ᓯᕗᓪᓖᒃ ᒪᕐᕉᒃ ᐅᓪᓘᒃ ᐋᓐᓂᓚᐅᖅᑎᓪᓗᑎᑦ, 

ᐅᖄᓚᐅᑎᓂ, ᖃᕆᑕᐅᔭᓂᑦ, ᖃᕆᑕᐅᔭᕋᓛᕐᓂᑦ, 

ᑕᓚᕖᓴᓂ ᐊᓯᖏᓐᓄᓪᓘᓐᓃᑦ ᑕᑯᑦᓴᐅᑎᑦᓯᔪᓂᒃ 

ᐊᑐᙱᓐᓂᖅᓴᐅᒋᐊᖃᖅᑐᑎᑦ. 

ᒪᒥᓴᕐᓗᓂ ᐊᕙᐅᖅᑲᓂᕐᒥᒃ 

ᕿᓄᐃᓵᕈᑎᒋᔭᐅᔭᕆᐊᓕᒃ. 

ᐅᑕᖅᑭᓇᓱᓪᓗᓂ ᐊᒃᓱᕈᕐᓇᖅᑐᖅ ᑭᓯᐊᓂᓕ 

ᖃᓄᐃᓕᐅᓕᑲᐅᑎᒋᓇᓱᐊᕐᓗᓂ ᑎᒥᕕᑦ 

ᖃᓄᐃᓐᓂᖏᑦ ᐱᐅᙱᓂᖅᓴᐅᓕᕋᔭᖅᑐᑦ ᐊᒻᒪᓗ 

ᐊᑯᓂᐅᓂᖅᓴᖅ ᒪᒥᒐᓱᐊᓕᕐᓗᑎᑦ. 

ᐊᕙᐅᖅᑲᒍᕕᑦ, ᐅᖃᐅᑎᓗᒋᑦ ᐊᖓᔪᖅᑳᑎᑦ, 

ᑕᒪᐃᓐᓂ ᐱᙳᐊᖅᑎᐅᔪᑦ/ᑲᑐᔾᔨᔨᖏᑦ, ᐃᓕᓴᕖᑦ, 

ᐱᙳᐊᖅᑏᑦ ᑲᒪᔨᖏᑦ ᐊᒻᒪᓗ ᐃᓕᓴᐃᔩᑦ. 

ᐊᒻᒪᓗ ᐃᖅᑲᐅᒪᒋᑦ, ᐅᑎᖅᑳᕆᐊᖃᖅᐳᑎᑦ 

ᐃᓕᓐᓂᐊᕐᕕᒻᒧᑦ  

ᐅᑎᖅᑳᙱᓪᓗᑎᑦ ᐱᙳᐊᕐᓂᕐᒧᑦ. 

ᐅᑎᓗᕐᓂ ᐃᓕᓐᓂᐊᕐᕕᒻᒧᑦ ᐊᒻᒪᓗ 
ᐱᙳᐊᕐᓂᕐᒧᑦ 

ᓘᒃᑖᕐᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ 

ᐊᕙᐅᖅᑲᓂᕋᖅᑕᐅᒍᕕᑦ, ᒪᓕᒋᐊᖃᕋᔭᖅᑕᑎᑦ 

ᐱᙳᐊᖅᑏᑦ ᑲᑐᔾᔨᔨᖏᑕ ᐅᑎᕐᓗᓂ 

ᐱᙳᐊᕐᓂᕐᒧᑦ ᐃᓕᖅᑯᓯᕆᔭᐅᔭᕆᐊᖃᖅᑐᖁᑎᖏᑦ 

ᐊᒻᒪᓗ/ᐅᕝᕙᓘᓐᓃᑦ ᐃᓕᓴᕕᒻᒧᑦ ᐅᑎᕐᓗᓂ 

ᐸᕐᓇᐅᑎᖃᕐᓗᑎᑦ, ᑕᐃᒪᐃᒋᐊᖃᕈᕕᑦ. ᐅᑎᕐᓗᓂ 

ᐱᙳᐊᕐᓂᕐᒧᑦ ᐃᓕᖅᑯᓯᕆᔭᐅᔭᕆᐊᓖᑦ 

ᑎᑎᖅᑐᖅᓯᒪᐅᖅᐳᑦ ᖃᓄᐃᓕᐅᖅᐸᓪᓕᐊᖅᑕᐅᓲᑦ 

ᒪᓕᒋᐊᓕᑦᑎᑦ ᐅᑎᓚᐅᙱᓐᓂᕐᓂ 

ᐱᙳᐊᕐᓂᕐᒧᑦ. ᐱᓕᒻᒪᒃᓴᖃᑕᐅᔭᕆᐊᖃᙱᓚᑎᑦ, 

ᐆᑦᑐᕋᕆᐊᖃᙱᓚᑎᑦ ᐱᙳᐊᕐᓂᕐᒥᒃ 

ᐅᕝᕙᓘᓐᓃᑦ ᐱᙳᐊᕕᔾᔪᐊᖃᑕᐅᙱᓪᓗᑎᑦ 

ᑭᓯᐊᓂ ᓘᒃᑖᕐᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ 

ᐅᖃᐅᔾᔭᐅᓚᐅᖅᑎᓪᓗᑎᑦ ᖃᓄᐃᙱᓐᓂᖓᓂᒃ 

ᐅᑎᕐᓗᑎᑦ ᐱᙳᐊᕐᓂᕐᒧᑦ. 

ᐃᖅᑲᓇᐃᔭᖃᑎᒋᒋᐊᖃᖅᑲᖅᑕᐃᑦ ᐋᓐᓂᐊᕕᒻᒥ 

ᐱᓕᕆᔨᒻᒪᕆᒃ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ 

ᑲᑐᔾᔨᔨᐅᔪᖅ/ᐃᓕᓴᕕᒃ ᐊᖅᑮᓂᐊᕋᔅᓯ 

ᐅᑎᕐᓗᓂ ᐱᙳᐊᕐᓂᕐᒧᑦ ᐊᒻᒪᓗ ᐃᓕᓴᕕᒻᒧᑦ 

ᐊᑦᑕᓇᙱᑦᑐᒃᑯᑦ. ᖃᐅᔨᒃᑲᕐᓗᒍ ᐃᓕᓴᕕᒃ 

ᑐᑭᓯᒋᐊᒃᑲᓐᓂᖁᓪᓗᑎᑦ. 

ᐃᓕᓐᓂᐊᕐᕕᒻᒧᑦ ᐅᑎᕐᓂᖅ ᐱᙳᐊᕐᓂᕐᒧᓪᓗ 

ᐅᑎᕐᓂᖅ ᐊᑐᖅᑕᐅᔭᔪᒡᒍᑕᐅᒋᐊᓖᒃ. 

ᐱᒋᐊᕐᕕᖃᖅᑑᒃ ᐊᑕᐅᑦᓯᒃᑯᑦ ᓯᕗᓪᓕᖅᐹᒥᓗ 

ᐊᓪᓗᕆᐊᕈᑎᖏᒃ ᐊᔾᔨᓴᐃᓐᓇᖏᑦ. 

11ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  

ᐅᑎᓗᕐᓂ 
 ᐃᓕᓐᓂᐊᕐᕕᒻᒧᑦ ᐊᒻᒪᓗ ᐱᙳᐊᕐᓂᕐᒧᑦ

12ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 11 - 14

ᑎᑎᖅᑐᖅᓯᒪᓂᖏᑦ ᐊᓪᓕᕐᒥ ᑎᑎᖅᑐᐃᓂᖃᐅᖅᐳᑦ ᐱᕙᓪᓕᐊᒍᑎᖃᕐᓂᕐᒧᑦ ᖃᓄᐃᓕᐅᕈᑕᐅᔭᕆᐊᖃᓲᓂᒃ ᐊᒻᒪᓗ 

ᖃᓄᐃᓕᐅᕈᑎᒋᔭᐅᔭᕆᐊᖃᓲᑦ ᐱᙳᐊᕆᐊᓯᕙᓪᓕᐊᓗᓂ ᐅᑎᖅᑐᑦ ᐃᓕᖅᑯᓯᕆᔭᐅᔭᕆᐊᖃᓲᖏᖕᓂᒃ ᐊᒻᒪᓗ ᐅᑎᖅᐸᓪᓕᐊᓗᓂ 

ᐃᓕᓐᓂᐊᕐᕕᒻᒧᑦ ᐸᕐᓇᐅᑎᖏᑦ. 

ᓇᓗᓇᐃᖅᓯᒍᑎ: ᐊᑐᖅᑕᐅᒐᔪᑦᑐᑦ ᐱᔭᕇᖅᓯᔪᓄᑦ ᐅᑎᕐᓂᕐᒧᑦ ᐱᙳᐊᕐᓂᕐᒧᑦ ᒪᓕᑦᑕᐅᔭᕆᐊᓕᓐᓂᑦ 

ᐊᓪᓕᕆᐊᕈᑦ ᐱᓕᕆᐊᑦᓴᖅ ᓱᓇᐅᓂᖓᓂᑦ ᓇᓗᓇᐃᔭᐃᒍᑦ ᑐᕌᒐᕆᔭᐅᔪᖅ ᐊᓪᓗᕆᐊᕐᓂᕐᒧᑦ 

1 ᖃᐅᑕᒫᑦ ᐃᓅᓯᕐᒧᑦ ᐱᓕᕆᐊᑦᓴᐃᑦ 

ᐊᒻᒪᓗ ᑕᖃᐃᖅᓯᖅᓯᐊᖃᑦᑕᕐᓗᓂ 

(ᓯᕗᓪᓕᖅᐹᑦ 24-ᓂᑦ 48-ᓄᑦ 

ᐃᑲᕐᕋᓄᑦ) 

ᖃᐅᑕᒫᑦ ᐱᓕᕆᐊᑦᓴᐃᑦ ᐊᖏᕐᕋᒥ 

ᐱᐅᙱᓐᓂᖅᓴᐅᓕᖅᑎᑦᓯᙱᑦᑐᑦ ᐃᑉᐱᓐᓂᐊᒋᔭᖏᓐᓂ 

ᕿᓚᒥᐅᔪᒥ 

ᒥᑭᓪᓕᑎᕐᓗᒍ ᑕᑯᓐᓇᕈᓐᓇᐅᑎᓕᕆᓂᖅ 

ᓱᒃᑲᐃᑦᑐᒥᒃ ᓴᖅᑭᑎᑕᐅᒃᑲᓐᓂᕐᓂᖏᑦ ᐱᓕᕆᐊᖑᒐᔪᑦᑐᑦ 

2 ᐱᔭᕆᐊᑭᑦᑐᑦ ᐱᔭᕆᐊᑐᓯᕙᓪᓕᐊᔪᑦ 

ᑎᒥᒃᑯᑦ ᐃᖃᐃᓕᓴᕐᓂᖅ 

ᐱᓱᖕᓂᖅ ᐅᕝᕙᓘᓐᓃᑦ ᓄᖅᑲᖓᓪᓗᓂ ᑐᒃᑲᕆᐊᓕᒃ, 

ᓱᒃᑲᐃᖅᑳᕐᓗᑎᑦ ᓱᑲᓪᓕᐊᓪᓕᐊᓕᕐᓗᒍ 

ᐱᒋᐊᕈᓐᓇᖅᓯᔪᖅ ᐅᕿᑦᑐᓂᑦ ᓴᙱᓕᓴᐅᑎᓂᑦ (ᓈᒻᒪᑉᐸᑦ) 

ᐆᒻᒪᑎᐅᑉ ᑎᓪᓕᕐᓂᖓ ᖁᕝᕙᓯᑎᕙᓪᓕᐊᓗᒍ 

3 ᐃᓄᑑᑎᓪᓗᒋᑦ ᐱᙳᐊᕐᓂᕐᒧᑦ 

ᑐᕌᖓᔪᑦ ᐱᓕᕆᐊᑦᓴᑦ, ᓂᐊᖁᕐᒥᒃ 

ᐊᑦᑕᓇᖅᑐᒦᑦᑎᑦᓯᙱᑦᑐᓂᑦ 

ᐃᓄᑑᓗᓂ ᑎᒥᒃᑯᑦ ᐱᓕᕆᐊᑦᓴᖃᕐᓂᖅ (ᐊᓯᖏᓐᓂᒃ 

ᐃᓚᐅᖃᑕᐅᔪᓂᒃ ᖃᓂᒋᔭᖃᙱᓪᓗᓂ), ᓲᕐᓗ ᐅᓪᓚᓐᓂᖅ 

ᐅᕝᕙᓘᓐᓃᑦ ᐱᔭᕆᐊᑭᑦᑐᓂᒃ ᐃᖃᐃᓕᓴᕐᓂᖅ  

ᐊᑦᑑᑎᓂᖃᙱᓪᓗᓂ ᐅᕝᕙᓘᓐᓃᑦ ᓂᐊᖁᕐᒥ 

ᐊᑦᑐᐃᓂᖃᙱᑦᑐᓂ ᐱᓕᕆᐊᑦᓴᕐᓂᒃ 

ᐊᖏᓪᓕᒋᐊᕐᓗᒋᑦ ᓴᙱᓕᓴᕐᓂᕐᒧᑦ ᐃᖃᐃᓕᓴᕐᓂᐅᔪᑦ 

ᐊᒻᒪᓗ ᐊᑐᖅᐸᓪᓕᐊᓗᒋᑦ ᐊᑦᑕᕐᓇᙱᓐᓂᖅᓴᓂᒃ 

ᐱᙳᐊᕐᓂᐅᔪᑦ-  ᐃᖃᐃᓕᓴᕐᓂᖅ 

4 ᐊᑦᑑᑎᓂᖃᙱᑦᑐᒥ ᐱᓕᒻᒪᓴᕐᓂᖅ, 

ᐊᔪᕈᓐᓃᖅᓴᕐᓂᖅ, ᐃᖃᐃᓕᓴᕐᓂᖅ 

ᐋᓐᓂᐊᕕᒻᒥ  ᓘᑦᑖᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ 

ᐊᖏᖅᑕᐅᓚᐅᖅᑎᓪᓗᒍ 

ᐊᐅᓚᓂᖃᒻᒪᕆᑦᑐᒥ ᐃᖃᐃᓕᓴᕐᓂᖅ ᐊᒻᒪᓗ 

ᐊᑦᓱᕈᕐᓇᕐᓂᖅᓴᓂᒃ ᐱᓕᒻᒪᑦᓴᕐᓂᖅ, ᐱᖃᓯᐅᑎᓪᓗᒋᑦ  

ᐱᙳᐊᖃᑎᖃᕐᓂᖅ ᐊᓯᖏᓐᓂᒃ ᐃᓚᐅᖃᑕᐅᔪᓂᑦ 

ᐊᑦᑑᑎᓂᖃᕆᐊᖃᙱᓐᓂᖅ 

ᐊᑐᒃᑲᓐᓂᕐᓗᒋᑦ ᐃᖃᐃᓕᓴᕐᓂᕆᕙᑦᑕᖓ, 

ᑐᑭᒧᐊᑦᑎᑦᓯᓂᕐᒥᒃ ᐊᒻᒪᓗ ᐱᓕᕆᐊᑦᓴᓄᑦ-

ᐊᑦᑐᐊᓂᖃᖅᑐᓂᒃ ᐃᓱᒪᑦᓴᖅᓯᐅᕈᓐᓇᕐᓂᖅ 

5 ᑭᓪᓕᖃᖅᑎᑕᐅᙱᑦᑐᒥ 

ᐊᔪᕈᓐᓃᖅᓴᕐᓂᖅ 

ᑭᓪᓕᖃᖅᑎᑕᐅᙱᑦᑐᒥ ᐊᔪᕈᓐᓃᖅᓴᕐᓂᖅ− 

ᐊᑦᑑᑎᓂᖃᕈᓐᓇᕐᓗᓂ ᐱᒍᓐᓇᑐᐊᕈᓂ 

ᐅᑎᕐᕕᒋᓗᒋᑦ ᐱᓕᕆᐊᑦᓴᐃᑦ 

ᐊᑦᑕᕐᓇᖅᑐᒦᑦᑎᑦᓯᑐᐃᓐᓇᕆᐊᓖᑦ ᐅᕝᕙᓘᓐᓃᑦ 

ᑎᒥᒃᑯᑦ ᐊᑦᑑᑎᓂᖃᖅᑐᑦ, ᐅᑎᖅᑎᐸᓪᓕᐊᓗᒍ 

ᐃᒻᒥᓂᒃ ᐅᑉᐱᕈᓱᑦᓯᐊᕐᓂᖅ ᐊᒻᒪᓗ ᖃᐅᔨᓴᖅᐸᓪᓗᒋᑦ 

ᐊᔪᙱᓐᓂᕆᔭᑎᑦ 

6 ᐅᑎᕐᕕᖃᕐᓂᖅ ᐱᙳᐊᕐᓂᕐᒧᑦ ᑭᓪᓕᖃᖅᑎᑕᐅᙱᑦᑐᒥ ᐱᙳᐊᕐᓂᖅ ᐅᕝᕙᓘᓐᓃᑦ 

ᐊᑭᑦᓯᕋᐅᑎᓂᖅ 

ᓘᒃᑖᒧᑦ ᐋᓐᓂᐊᓯᐅᖅᑎᒧᓪᓗ ᐅᑎᕈᓐᓇᕐᓂᕋᖅᑕᐅᔭᕆᐊᓖᑦ ᐱᙳᐊᖅᑎᐅᔪᖅ ᑭᒡᓕᖃᙱᑦᑐᓂᒃ ᐱᙳᐊᒃᑲᓐᓂᕈᓐᓇᓕᖁᓪᓗᒍ 
ᐆᑦᑐᕋᕐᓗᓂ ᐱᓕᒻᒪᓴᕐᓗᓂ ᐅᕝᕙᓘᓐᓃᑦ ᐱᙳᐊᕕᔾᔪᐊᕈᓐᓇᖅᓯᓗᓂ. 

ᖃᐅᔨᒋᐊᕐᕕᖃᕐᓗᑎᑦ ᐱᙳᐊᕐᓂᕐᒧᑦ ᑲᑐᔾᔨᔨᐅᔪᒧᑦ ᐅᕝᕙᓘᓐᓃᑦ ᐃᓕᓴᕕᒻᒧᑦ ᖃᓄᐃᓕᐅᓪᓚᑦᑖᒋᐊᖃᕐᓂᕐᓂ ᒪᓕᒋᐊᓕᖕᓂ 
ᑭᓱᑐᐃᓐᓇᕐᓂᒃ.



ᐅᑎᓗᕐᓂ  
ᐃᓕᓐᓂᐊᕐᕕᒻᒧᑦ ᐊᒻᒪᓗ ᐱᙳᐊᕐᓂᕐᒧᑦ

ᐊᑐᓂ ᐊᓪᓗᕆᐊᕈᑎᑦᓴᑦ ᐃᑲᕐᕋᓄᑦ 24-ᓄᑦ ᐱᔭᕇᖅᑕᐅᒐᓱᐊᕆᐊᖃᖅᑐᑦ. ᑭᖑᓪᓕᕐᒧᑦ 

ᐊᓪᓗᕆᐊᕈᓐᓇᖅᑐᑎᑦ ᖃᓄᐃᓕᐅᒐᓚᒍᓐᓇᖅᓯᒍᕕᑦ. ᐃᓚᖏᑦ ᐱᓕᕆᐊᑦᓴᕆᔭᑎᑦ ᐃᑉᐱᓐᓂᐊᒋᔭᕐᓂᑦ 

ᐱᐅᙱᓐᓂᖅᓴᐅᓕᖅᑎᑦᓯᑐᐃᓐᓇᕆᐊᖃᖅᑐᑦ. ᑕᒪᓐᓇ ᐊᑐᖅᑕᐅᒐᔪᑦᑐᖅ ᐊᒻᒪᓗ ᖃᓄᐃᙱᑦᑐᖅ. 

ᑭᓯᐊᓂᓕ, ᐃᑲᕐᕋᐅᑉ ᐅᖓᑖᓄᑦ ᐱᐅᙱᓐᓂᖅᓴᐅᓕᕈᕕᑦ ᐅᕝᕙᓘᓐᓃᑦ ᐱᐅᙱᓐᓂᖅᓴᕈᒃᑲᓐᓂᕈᕕᑦ, 

ᓄᖅᑲᖓᑲᐃᓐᓇᕐᓗᑎᑦ ᐱᓕᕆᐊᕆᔭᕐᓂᑦ ᐆᑦᑐᑲᓐᓂᕐᓂᐊᕐᓗᒍ ᖃᐅᖓᓂ. 

ᓘᑦᑖᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ ᐱᒍᓐᓇᖅᓯᓂᕋᖅᑕᐅᒍᕕᑦ, ᐊᕚᖅᑐᕕᓂᐅᓂᕐᒧᑦ ᐃᑉᐱᓐᓂᐊᒋᔭᑎᑦ 

ᐅᑎᕋᔭᙳᐊᙱᑦᑐᑦ. ᑕᐃᒪᐃᓐᓂᖅᐸᑕ, ᐅᑎᕐᓗᑎᑦ ᐱᖓᔪᐊᓐᓄᑦ ᐊᓪᓗᕆᐊᕈᑎᒧᑦ ᓘᒃᑖᒧᑦ 

ᐋᓐᓂᐊᓯᐅᖅᑎᒧᓪᓘᓐᓃᑦ ᖃᐅᔨᓴᖅᑕᐅᒃᑲᓐᓂᖁᓪᓗᑎᑦ. 

ᐃᑉᐱᓐᓂᐊᒋᔭᑎᑦ ᐱᐅᓯᕙᓪᓕᐊᙱᑉᐸᑕ ᐅᕝᕙᓘᓐᓃᑦ ᐱᐅᙱᓕᕙᓪᓕᐊᑐᐃᓐᓇᖅᐸᑕ, 

ᐅᑎᕆᐊᖃᖅᑐᑎᑦ ᓘᒃᑖᒧᑦ ᐋᓐᓂᐊᓯᐅᖅᑎᒧᓪᓘᓐᓃᑦ. 

13ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 11 - 14



ᐃᖅᑲᐃᑎᑦᑎᒋᐊᕈᑎ 

ᐱᒻᒪᕆᐅᕗᖅ ᐊᑦᑕᓇᖅᑕᐃᓕᒪᓗᓂ ᐱᙳᐊᖅᑎᓪᓗᑎᑦ. ᐊᕙᐅᖅᑲᔪᖃᖅᑎᓪᓗᒍ, ᐃᖅᑲᐅᒪᒋᑦ: 

1. ᐃᓕᓴᖅᓯᓗᑎᑦ ᖃᓄᐃᑦᑑᓂᖏᖕᓂᒃ ᐊᒻᒪᓗ ᑎᒥᑉ ᖃᓄᐃᓐᓂᖓᓂᒃ ᐊᕙᐅᖅᑲᔪᖃᖅᑎᓪᓗᒍ ᐊᒻᒪᓗ 

ᓄᖅᑲᑲᐅᑎᒋᓗᑎᑦ ᖃᓄᐃᓕᐅᖅᑕᖕᓂᑦ, ᖃᓄᐃᑦᑕᐃᓕᓂᐊᕋᓱᒋᒐᓗᐊᕈᕕᑦ. ᐅᖃᐅᔾᔨᓗᑎᑦ ᐃᓐᓇᕐᒥᒃ. 

2. ᖃᐅᔨᓴᖅᑕᐅᑎᑦ  ᓘᒃᑖᕐᒧᑦ ᐅᕝᓕᕙᓘᓐᓃᑦ ᐋᓐᓂᐊᓯᐅᖅᑎᒧᑦ 

3. ᐅᑎᖅᐸᓪᓕᐊᕌᕐᔪᓪᓗᑎᑦ ᐃᓕᓴᕕᒻᒧᑦ ᐊᒻᒪᓗ ᐱᙳᐊᖃᑦᑕᖅᑕᖕᓄᑦ. 

ᑖᓐᓇ ᐃᑲᔫᑎᑦᓴᖅ ᑐᑭᓯᒋᐊᕈᑎᑦᓴᖃᖅᑐᖅ ᐋᖅᑭᒋᐊᖅᑕᐅᓯᒪᓪᓗᑎᑦ ᐱᓯᒪᔪᓂ ᒪᑯᓂᖓ: 

Parachute. Canadian Guideline on Concussion in Sport, 2nd edition. www.parachute.ca/guideline; 

Patricios, J., et al. Consensus statement on concussion in sport: the 6th International Conference on  
Concussion in Sport-Amsterdam, October 2022. https://doi.org/10.1136/bjsports-2023-106898; 

Zemek, R., Reed, N., Dawson, J., et al. Living Guideline for Pediatric Concussion. www.pedsconcussion.com

